
Монгол Улсын Их Хурлын 2016 оны хаврын ээлжит чуулганы Эдийн засгийн байнгын хорооны 04 дүгээр сарын 19-ний өдөр
 /Мягмар гараг/-ийн хуралдааны гар тэмдэглэл

Эдийн засгийн байнгын хорооны дарга Ц.Баярсайхан ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 14 цаг 37 минутад Төрийн ордны “Их Эзэн Чингис хааны танхим”-д эхлэв.

Чөлөөтэй: Н.Батцэрэг, Д.Ганбат;


Тасалсан: Н.Батбаяр, Х.Болорчулуун, С.Бямбацогт, Ц.Даваасүрэн, С.Дэмбэрэл, Ц.Нямдорж, Г.Уянга. 

Нэг. Монгол Улсын Засгийн газар болон Бүгд Найрамдах Энэтхэг Улсын Экспорт-Импортын банк хооронд байгуулах Зээлийн хэлэлцээрийг зөвшилцөх тухай /Засгийн газар 2016.04.14-ний өдөр өргөн мэдүүлсэн, зөвшилцөх, санал, дүгнэлт Аюулгүй байдал, гадаад бодлогын байнгын хороонд хүргүүлнэ/

Хэлэлцэж буй асуудалтай холбогдуулан Сангийн яамны Хөгжлийн санхүүжилт, өрийн удирдлагын газрын дарга Б.Гантулга, мөн газрын Зээл, Тусламжийн бодлогын хэлтсийн дарга М.Аясгалан, мөн хэлтсийн мэргэжилтэн Д.Өлзийсайхан нар оролцов.

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Д.Мягмарцэрэн, референт Г.Баярмаа нар байлцав. 

Улсын Их Хурлын гишүүн А.Тлейхан горимын санал гаргав.

Ц.Баярсайхан: -Улсын Их Хурлын гишүүн А.Тлейханы гаргасан, ”Төмөр замын” гэснийг “дэд бүтцийн” төслийг санхүүжүүлэхээр гэсэн горимын саналыг дэмжье гэсэн санал хураалт явуулъя. 

Зөвшөөрсөн:             10
           Татгалзсан:                0
           Бүгд:                          10

           100.0 хувийн саналаар горимын санал дэмжигдлээ.


Байнгын хорооноос гарах санал, дүгнэлтийг Аюулгүй байдал, гадаад бодлогын байнгын хороонд хүргүүлэхээр тогтов.

Хуралдаан 5 минут үргэлжилж, 19 гишүүнээс 10  гишүүн ирж, 52.6 хувийн ирцтэйгээр 14 цаг 42 минутад өндөрлөв.

Тэмдэглэлтэй танилцсан:

ЭДИЙН ЗАСГИЙН БАЙНГЫН 


ХОРООНЫ ДАРГА 




          Ц.БАЯРСАЙХАН

Тэмдэглэл хөтөлсөн:


ПРОТОКОЛЫН АЛБАНЫ 


ШИНЖЭЭЧ






          М.НОМИНДУЛАМ
МОНГОЛ УЛСЫН ИХ ХУРЛЫН 2016 ОНЫ ХАВРЫН ЭЭЛЖИТ ЧУУЛГАНЫ

ЭДИЙН ЗАСГИЙН БАЙНГЫН ХОРООНЫ 04 ДҮГЭЭР САРЫН 19-НИЙ 

ӨДӨР /МЯГМАР ГАРАГ/-ИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

Ц.Баярсайхан: -Эдийн засгийн байнгын хорооны 2016 оны 04 дүгээр сарын 19-ний өдрийн хуралдааны үдээс хойшхи хуралдаан эхэлж байна, ирц бүрдсэн байна. Тэгээд бид үдээс өмнө нэг асуудал хэлэлцэж байгаад түр хойшлуулсан. Энэ нь Монгол Улсын Засгийн газар болон Бүгд Найрамдах Энэтхэг Улсын Экспорт- Импортын банк хооронд байгуулах Зээлийн хэлэлцээрийн зөвшилцлийн асуудал байгаа. Танилцуулгыг сонссон. Гишүүд бас саналаа хэлсэн. 

Нэг. Монгол Улсын Засгийн газар болон Бүгд Найрамдах Энэтхэг Улсын Экспорт-Импортын банк хооронд байгуулах Зээлийн хэлэлцээрийг зөвшилцөх тухай /Засгийн газар 2016.04.14-ний өдөр өргөн мэдүүлсэн, зөвшилцөх, санал, дүгнэлт Аюулгүй байдал, гадаад бодлогын байнгын хороонд хүргүүлнэ/

Энэ асуудал дээр горимын санал гаргая гэсэн. Тлейхан гишүүний микрофоныг өгье. 

А.Тлейхан: -Баярлалаа. Энэтхэг улсаас 1 тэрбум долларыг жилийн 1.75 хувийн хүүтэй 20 жилээр аваад ашиглахаар асуудал орж байна л даа. Засгийн газраас орж ирж байгаа санал нь төмөр зам барихад ашиглана гэсэн юм орж ирж байгаа. Энэ бол өрөөсгөл байна гэж харж байгаа юм л даа. Яагаад вэ гэхээр өнөөдөр төмөр замын ТЭЗҮ нь байхгүй байна, тэр зам нь ашигтай юу, үгүй юу хэдийгээр зээлээ бүрэн төлөх боломжтой юм бэ? Ачих ачаа нь хаана байна вэ? Тэр үйлдвэрлэсэн бүтээгдэхүүн нь хаана байна, ойлгомжгүй юм их байна. Тийм учраас ийм байдлаар хандахаас илүү бид нийтлэг байдлаар ерөнхий утгаар нь дэд бүтцийн салбарт зориулахаар авбал яасан юм бэ? Дэд бүтэц гэхээр бүх салбар орж байгаа юм. Төсөл нь бэлэн, үр ашиг нь тодорхой, дараа нь тэр авсан зээлээ улсын төсвөөс дарамт өрөө төлж чадах хэмжээний төсөлд зориулж олгохоор дэд бүтцийн салбарт олгохоор шийдвэл яасан юм бэ гэсэн горимын санал. Өөрөөр хэлбэл, төмөр замд зориулна гэдгийг дэд бүтцийн салбарт зориулна гэж оруулбал яасан юм бэ гэсэн ийм горимын саналыг гаргаж байна.

Ц.Баярсайхан: -Санал хураалт явуулъя. Тэгэхээр хэрэгжүүлэх төслийн талаар гэж танилцуулга дээр дурдсаны дагуу зээлийн хөрөнгийг дэд бүтцийн төслийг санхүүжүүлэхээр санал болгож байна гэдэг ийм томьёололтойгоор. Тэгээд зээлийн хэлэлцээрийг зөвшилцөж, Аюулгүй байдлын байнгын хороонд хүргүүлнэ. Төмөр замын төслүүдийг гэснийг дэд бүтцийн төслүүдийг гэдгээр томьёолж санал өгье. Энэ саналыг дэмжиж байгаа гишүүд санал хураалт явуулъя. 

Санал хураалт. 

Санал хураалтад 10 гишүүн оролцож, 100 хувийн саналаар дэмжлээ. Зөвшилцлийн бичгийг Аюулгүй байдал, гадаад бодлогын байнгын хороонд хүргүүлье. Гишүүдэд баярлалаа. Хуралдаан дууслаа. 

Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ






М.НОМИНДУЛАМ
2

